
PERMBLEDHJE

Né ditét e sotme ndodhemi né kushtet e
njé pérdorimi gjithnjé e mé t& gjeré t& pajisjeve
elektrike (elektroshtépiake, transmetime radio-
televizive, komunikime té telefonisé celulare,
kompijutera, etj). Krahas dobisé sé tyre, kjo ka
cuar dhe né ngritjen e shqetésimit pér rrezikun e
mundshém qé ato prodhojné pér shkak té fusha-
ve elektromagnetike jo jonizuese gé emetohen
prej tyre, e ashtuquajtura ndotje elektromagnetike.
Né kété artikull pasqyrohet studimi pér pércak-
timin e burimeve té rrezatimeve elektromagne-
tike jo jonizuese né qytetin e Gjirokastrés, si dhe
realizimi i njé hartografie té intensitetit t& fushés
elektromagnetike né frekuenca dhe brez frekuen-
cash té caktuara. Studimi fillimisht ka pércaktuar
numrin, vendosjen dhe tipologjité e ndryshme
té burimeve té rrezatimeve jo jonizuese né qytet
dhe éshté kryer matja e intensitetit té fushave té
kétyre rrezatimeve né aférsi té¢ burimeve duke
krahasuar, sé fundi, vlerat e matura me normati-
vat europiane t& mbrojtjes. Matjet dhe vlerésimet
studimore tregojné se nivelet e ekspozimit né kété
larmi burimesh, jané té uléta.

Fjalét kyce: Fusha elektromagnetike, ndotje
elektromagnetike, normativa europiane, efektet
shéndetésore.

ABSTRACT

in the present days we are facing the increas-
ing use of electric equipments (home equipments,
radio-TV broadcasting, mobile phone communica-
tions, personal computers, etc). Apart their benefit,
this has led towards the concern regarding the
possible danger related with the non ionizing elec-
tromagnetic fields they emit, the so called electro-
smog. In this paper it is presented the survey for
the determination of the sources of non ionizing
electromagnetic fields in the city of Gjirokastra,
as well as for designing a map of the intensity of
such fields of different frequencies. Initially, there
are determined the number, the position and the
different typologies of the sources of non ionizing
fields in the city and, afterwards it is carried out
the measurement of the intensity of these fields in
the vicinity of the sources, comparing, finally, the
measured values with the European limits of pro-
tection. The measurements and the evaluations of
the study indicate that the level of exposure in this
variety of sources is low.

Keywords: Electromagnetic field, electromag-
netic pollution, european normative, health effects.

1. HYRrJE
Ndryshimet gé kané sjellé né kushtet tona té

punés e jetesés zhvillimet e vrullshme teknologjike
té dekadave té fundit rezultojné né ekspozime né
rritje t& publikut dhe punonjésve ndaj fushave ele-
ktromagnetike. Vémendja e publikut ndaj rrezigeve
té mundshme pér shéndetin pér shkak té ekspoz-
imit né rritje ndaj fushave elektromagnetike jojoni-
zuese ka ardhur gjithmoné duke u rritur. Shtimi i
shpejté i burimeve té kétyre fushave, si dhe kundér-
shtité shpesh heré larg ballafagimeve shkencore,
kané béré qé edhe né Gjirokastér banorét dhe au-
toritetet vendore té tregojné vémendje gjithnjé e mé
té madhe ndaj “ndotjes elektromagnetike”.

Pavarésisht numrit t¢ madh té rezultateve neg-
ative té studimeve rreth efekteve t¢ mundshme té
fushave elektromagnetike té frekuencave té larta
mbi shéndetin e njeriut [1, 9, 14, 15]; dhe pavaré-
sisht rezultateve shumé té pérkundérta té studi-
meve epidemiologjike mbi nxitjen e leucemisé
né fémijét e ekspozuar né fushat e frekuencave té
uléta, disa me pérfundime negative [11, 12] dhe
té tjera me pérfundime pozitive [13, 16], ekspoz-
imi ndaj fushave elektromagnetike éshté béré sot
shqetésimi kryesor mjedisor e shéndetésor. Pér
shkak té véshtirésive né pércaktimin e njé metode
té sakté shkencore né kryerjen e studimeve epide-
miologjike, si dhe pér shkak pasigurive eksperi-
mentale rreth efekteve biologjike e shéndetésore,
késaj ndjeshmérie né rritje t& opinionit publik nuk
i korrespondojné njohuri té sigurta shkencore.

Né lidhje me kété temé shumé t& ndjeshme
ndérthuren dy té drejta themelore: kujdesi pér
shéndetin publik dhe progresi shkencor e tek-
nologjik. Si rrjedhim, né pritje t& pérgjigjeve té
sakta nga komuniteti shkencor e mjekésor mbi
efektet e mundshme démtuese té fushave elektro-
magnetike, njé kujdes i vecanté duhet t'i kushto-
het mekanizmave té perceptimit té rrezikut dhe
ményrave pér t€ informuar publikun.

Njé vlerésim i tillé mund té kryhet duke pér-
dorur udhézuesit e bazuar né rekomandimet e
KE-sg, té cilét gjithashtu nxisin punén kérkimore
né kété fushé dhe informimin e publikut né lidhje
me té. Harmonizimi i zhvillimit t&é standardeve
mbrojtése me punén kérkimore né lidhje me efek-
tet e démshme té fushave elektromagnetike mbe-
tet né gendér t& vémendjes.

Edhe pse pér njé vend si Shqipéria ky nuk

&shté problemi mé urgjent, nevoja qé vendi yné
té pérshtasé modelet europiane mbi limitet e ek-
spozimit ndaj fushave jo jonizuese, pér punonjésit
[4] dhe publikun [5], motivon kryerjen e studi-
meve pér shpérndarjen dhe intensitetin e fushave
elektromagnetike, qé jané objekt i kétij artikulli.

2. MATERIALET DHE METODAT

Rezultatet e paraqgitura né kété artikull kané
dalé nga matjet e drejtpérdrejta té fushave ele-
ktrike e magnetike té frekuencave té uléta (50Hz)
si dhe atyre elektromagnetike té frekuencave té
larta (RF). Fillimisht u evidentuan numri dhe po-
zicioni i burimeve té fushave té tilla né Gjirokastér
si dhe u grumbulluan té dhéna rreth parametrave
teknike té tyre (Fig. 1). Mé pas u kryen matje di-
rekte té intensitetit t&¢ kétyre fushave prané lin-
jave té tensionit té larté, stacioneve radio-bazé
té telefonisé celulare (SRB), antenave té trans-
metimeve radio-televizive, vendeve t& pushimit
(bare, restorante, etj.) e t& punés (stacione té trans-
formimit té energjisé, shkolla, etj.).

Figura 1: Pikat ku jané kryer matjet e fushés e-m
né qytetin e Gjirokastrés

2.1. FREKUENCAT E ULETA

2.1.a. Vendet e interesit

Matjet u kryen né dy nénstacionet elektrike té
transformimit té energjisé né qytetin e Gjirokas-
trés, né aférsi té transformatoréve, gjeneratoréve,

kabinave té transformimit, ambienteve t& pu-
nés e pushimit, né ambientet e jashtme si dhe né
rrugg. Stacioni i vjetér elektrik (ndértuar né vitet
’70) pérmbush pjesén dérrmuese té nevojés pér
energji, ndérsa stacioni i ri elektrik &éshté ndértuar
vegse pak muaj mé paré dhe ende nuk funksionon
né kapacitetin e tij té ploté.

2.1.b. Instrumentat e pérdorur

Sensor anizotrop pér fushat elektrike e magne-
tike ELF, i markés EMFields, operativ né bandén e
frekuencave 10Hz-2kHz me njé interval matjesh
té fushés elektrike 0,1V/m-2kV/m dhe té induk-
sionit magnetik 0,01-20uT. Sensor anizotrop pér
fushat magnetike ELF, i markés Chauvin-Arnoux,
model CA40, operativ né bandén 30Hz-300Hz,
gé mund té maté vlera t& induksionit magnetik
midis 0,01uT e 2000uT.

2.2. FREKUENCAT E LARTA

2.2.a. Vendet e interesit

Njé séré matjesh té intensitetit t& fushés elek-
tromagnetike u kryen né aférsi té burimeve té
tipologjive té ndryshme qé emetojné rrezatime
jojonizuese té rangut té radiofrekuencave (RF),
si dhe né aférsi té vendbanimeve apo vendeve té
pushimit né zonat mé té ekspozuara né territorin
e Gjirokastrés.

Matjet e para u kryen né kodrén e Kécullés,
njé piké e larté dominuese e qytetit té Gjirokas-
trés, e cila éshté vendndodhja e disa impianteve
té transmetimit radio-televiziv si dhe stacioneve
radio-bazé (SRB) pér telefoniné celulare, t& duk-
shme nga ¢do pikeé e qytetit. Gjithashtu, né kodrén
e Shén Triadhés pérballé qytetit, pak kilometra
larg rrugés nacionale, jané kryer matje né aférsi
té tre antenave (SRB) té tre kompanive té telefo-
nisé celulare. Vlen té theksohet fakti se stacioni i
treté radio-bazé né kété kodér éshté shtuar kohét
e fundit me funksionimin e operatorit té treté t&
telefonisé celulare né Shqipéri.

Né vazhdim jané kryer matje té intensitetit t&
pérbéréses elektrike (E) té fushés me frekuencé né
rangun e radio- dhe mikro-valéve, si dhe t&é den-
sitetit t& fuqisé (S) né pika té ndryshme té qytetit
té Gjirokastrés, né vende shumé té frekuentuara
nga publiku dhe/ ose né aférsi té stacioneve radio-
bazé.

2.2.b. Instrumentat e pérdorur

Sensor izotrop pér radiofrekuencat, i markés
Chauvin-Arnoux, model CA43, operativ né in-
tervalin e frekuencave midis 100kHz e 2,5GHz.
Sensori éshté né gjendje t& maté vlera té fushés
elektrike t& pérfshiré midis 0,1 e 200 V/m si dhe
vlera té densitetit sipérfaqésor té fuqisé né inter-
valin 0,001-20W/m?. Sensori éshté né gjendje t&
rezervojé té dhénat e té komandohet nga njé PC
(Figura 2 dhe figura 3).

Figura 2: Ecuria kohore e E (V/m) né 6 minutat
e matjes né kodrén e Shén Triadhés

Figura 3: Ecuria kohore e S (uW/cm?) né 6 minutat
e matjes né kodrén e Shén Triadhés

3. REZULTATET

3.1. Frekuencat e uléta

Stacioni i Transformimit té energjisé i pozi-
cionuar né hyrje té qytetit (S5) dhe qé funksionon
prej disa dekadash, éshté identifikuar si njé prej
burimeve emetuese té valéve elektromagnetike t&
frekuencave té uléta. Gjithashtu prej pak muajsh,

né periferi té qytetit té Gjirokastrés ka filluar funk-
sionimin, ndonése me kapacitet ende té reduktuar,
njé tjetér stacion i transformimit té energjisé (S6) ku
béhet dhe kalimi i tensionit té larté nga 110kV né
20kV. Vlen té theksohet ndryshimi shumé i madh
e i dukshém né teknologjiné dhe pajisjet pérkatése
té kétyre dy stacioneve, gjé qé sigurisht ndikon dhe
né shkallén e ekspozimit té punonjésve.

Matjet jané kryer né mjedise té brendshme té
secilit stacion, ku punonjésit kalojné pjesén mé té
madhe té kohés. Ato jané kryer né pérputhje me
udhézuesit europiané [8] dhe rregullat teknike té
pércaktuara aty. Vlerat maksimale, si¢ pritej, u ko-
rrespondojné matjeve né aférsi (~30cm) té trans-
formatoréve.

Vlerat e paragitura né tab. 1 (pér stacionin e
vjetér) dhe né tabelén 2 (pér stacionin e ri) i kor-
respondojné maksimumit té intensitetit té fushés
magnetike, e cila nga piképamja e mbrojtjes shén-
detésore, pér frekuencat e uléta, éshté madhésia
qé duhet marré mé tepér né konsideraté.

Vendi ku éshté kryer matja Buax (uT)
Dhoma e punés s€ personelit 0,76
Transformatorét e jashtém 74,2
Kabina e jashtme e kontrollit 6,73
Né rrugé prané stacionit té vjetér 0,04

Tabela 1: Vlerat maksimale té fushés magnetike
né Stacionin e Vjetér Elektrik té transformimit
té energjisé né Gjirokastér

Vendi ku éshté kryer matja Buax (nT)
Dhoma e personelit (paneli i kontrollit) 0,04
Transformatorét e jashtém (té rrymés) 5,64
Transformatorét e jashtém (té tensionit) 0,14
Né hyrje (nén shtyllén e tensionit té larté) 0,29

Tabela 2: Vlerat maksimale té fushés magnetike né
Stacionin e Ri Elektrik té transformimit té energjisé
né Gjirokastér

3.2. Frekuencat e larta
Matjet e intensitetit t& fushave elektromag-

netike RF u kryen fillimisht né pikén turistike t&
Kécullés (S1), né aférsi té katér shtyllave me njé
numeér t& madh antenash té llojeve t& ndryshme:
transmetime radio-televizive dhe stacione radio-
bazé (Figura 4a); si dhe né kodrén e Shén Triadhés
(S3) ku pérballé qytetit té Gjirokastrés jané ven-
dosur tre stacione radio-bazé (SRB) t&é telefonisé
celulare (Figura 4b).

b) Shén Triadha

Figura 4: Burime té frekuencave té larta
(a) né Kécullg, (b) né Shén Triadhé

Matjet jané kryer né pérputhje me udhézuesit
europiané [7] dhe rregullat teknike té pércaktu-
ara aty. Pérdorimi i analizatorit té spektrit nuk u
konsiderua i nevojshém meqénése vlerat e matu-
ra kané rezultuar brenda limiteve europiane.

Pér té kryer matjet u zgjodhén orare né té cilat
fushat e matura t¢ kishin vlerat mé té larta té
mundshme. Né rastin e SRB u zgjodhén méngje-
set e ditéve t& punés (09:00-13:00) qé éshté orari
me pérdorimin mé té madh té telefonave celu-
laré. Ndérsa né rastin e burimeve té frekuencave
té transmetimeve televizive u pérzgjodh inter-
vali 19-21 né mbrémje.

Procesi i matjes pérgjithésisht zgjati pér njé
interval kohor prej njé ore, pas sé cilés, mbi ba-
zén e té dhénave té grumbulluara, u pérzgjodh
pér té analizuar intervali 6 minutésh né té cilin
fushat kishin vlerén mesatare mé té larté.

Vendet e zgjedhura pér té kryer matjet, pérveg
kriterit té shpérndarjes gjeografike né qytet,
paraqgesin njé dendési spikatése t& burimeve, apo
ku supozohet se publiku kalon mé shumeé se 4 oré
né dité (shkolla: P1, P2, P3; vende pune: S4, P4).
Pergjithésisht pikat e matjes u zgjodhén aty ku
hasej mbulimi maksimal nga koni i fushés sé emet-
uar prej burimit.

Vlerat maksimale té intensitetit té fushés ele-
ktrike dhe densitetit té fuqisé paraqiten né tabelén
3 ku paraqiten vetém vlerat e fushés elektrike
E(V/m), duke gené se vlerat e induksionit té fushés
magnetike jané lehtésisht té llogaritshme (B = E/c).

www.all)—sll_lzenca.org'



INTENSITETI | FUSHAVE ELEKTROMAGNETIKE NE QYTETIN E GJIROKASTRES

Vendi ku éshté kryer matja Euax (V/m) Smax (W/m?)
S1 Poshté antenave né kodrén e Kécullés (SRB, TV) 8.9 0,133
S2  Poshté antenave né kodrén e Shén Triadhés (SRB) 1,1 0,008
S3  Pérballé antenave né kodrén e Shén Triadhés (SRB) 1,1 0,006
S4  Tarraca e bar “The First” (SRB) 6,5 0,152
Pl Universiteti i Gjirokastrés 1.4 0,006
P2 Shkolla “Koto Hoxhi” 0,9 0,002
P3  Shkolla “Hoxha Tahsin™ 1,3 0,001
P4 Kodra tek Restorant “Fantazia” 22 0,008

Tabela 3: Vlerat maksimale té intensitetit té fushés
elektrike E, dhe té densitetit té fuqisé S

Kufiri pér publikun Frekuenca f Kufiri pér punonjésit
E(V/m) S (W/m?) E(V/m) S (W/m?)
28 2 10-400 MHz 61 10
1,375 % 1200 400-2000 MHz 3/ 1140

61 10 2-300 GHz 137 50

Tabela 4: Limitet europiane pér fushat elektromag-
netike né RF, pér publikun dhe punonjésit [6]

4. PERFUNDIME

Nga matjet e kryera pér fushat e frekuencés sé
ulét (50Hz) né dy stacionet elektrike té energjisé,
fushat elektrike dhe magnetike rezultojné me
vlera gé hyjné né limitet e géndrueshme (500uT
pér punonjésit) té dispozitave europiane pér
vendet e populluara né ményré té pérhershme
(mé shumé se 4 oré/dité). Né aférsi té transfor-
matoréve u hasén vlerat mé té larta, por né kété
rast béhet fjalé pér vende ku punonjésit géndrojné
vetém pak minuta.

Pérsa i takon frekuencave té larta, pavarésisht
numrit té madh té burimeve dhe tipologjisé sé
tyre, fusha elektromagnetike ka rezultuar me
vlera qé hyjné né limitet e géndrueshme té dis-
pozitave europiane pér vendet e populluara né
ményré té pérhershme. Kjo mund té verifikohet
lehtésisht duke krahasuar vlerat e matura (ta-
bela 3) me limitet e pércaktuara pér intensitetin
e fushés elektrike té pasqyruara né tabelén 4 [6].
Edhe né rastin e Bar “The First” ku klientét jané
praktikisht poshté njé stacioni radio-bazé, vlerat
e matura té fushés jané shumé té uléta, té tilla sa
shme biologjike apo shéndetésore né punonjésit
dhe aq mé pak né frekuentuesit e barit.

